Улсын Их Хурлын дөрөвдэх удаагийн сонгуулийн анхдугаар Чуулганы 2004 оны 8 дугаар сарын 10-ны өдөр / гариг/-ийн  хуралдаан Төрийн ордны УИХ-ын Чуулганы нэгдсэн хуралдааны танхимд 11 цаг 50 минутад эхлэв.


Хуралдаан даргалагч УИХ-ын гишүүн Д.Дэмбэрэл 2004 оны 8 дугаар сарын 9-ний өдөр зөвшилцөхөөр завсарлага авсан анхдугаар чуулганы хуралдааныг үргэлжлүүлэн явуулав.

Өглөөний нэгдсэн хуралдаанд ирвэл зохих 74 гишүүнээс  59 гишүүн ирж,  79.7 хувийн  ирцтэй байв.

Чөлөөтэй: Н.Энхбаяр


Өвчтэй: Ч.Авдай


Тасалсан: Т.Бадамжунай, Ц.Батаа, Д.Бат-эрдэнэ, Н.Баяртсайхан, Л.Гүндалай, Ц.Жаргал, Ж.Наранцацралт, С.Отгонбаяр, М.Сономпил, Б.Цэрэнбалжир, Ц.Шаравдорж, М.Энхсайхан, Б.Эрдэнэбат

УИХ-ын даргыг сонгох тухай

11.14 цагт бие даан нэр дэвшигч УИХ-ын гишүүн Р.Амаржаргал, Я.Санжмятав, 11.12 цагт УИХ-ын гишүүн Д.Дэмбэрэл, Д.Ганхуяг, Р.Бадамжунай, Б.Батбаяр нар түрүүлж суудлаа эзэлсэн байлаа, хурал даргалагч УИХ-ын гишүүн Д.Дэмбэрэл 11.42 цагт ирээгүй байгаа УИХ-ын гишүүдийг нэрсээр нь дуудаж хуралдаанд оролцохыг урив.

Хуралдааны танхимын баруун урд хэсэгт хэвлэл мэдээллийн албаны ажилтнууд, телевизийн операторууд, танхимын дээд лоожинд гадаад улсаас Монгол улсад суугаа дипломат байгууллагын төлөөлөгчид, НYБ-ын Байнгын төлөөлөгчийн газрын ажиглагчид суусан байв.

Хуралдаанд УИХ-ын Тамгын газрын Ерөнхий нарийн бичгийн дарга Н.Лувсанжав, нэгдүгээр нарийн бичгийн дарга Ж.Нарантуяа, нарийн бичгийн дарга Б.Ганбат, зөвлөх С.Насанжаргал нарын бүрэлдэхүүнтэй ажлын хэсэг байлцав.

Нам, эвсэлд олгосон зөвшилцлийн үр дүн ямар байгааг хуралдаан даргалагч УИХ-ын гишүүн Д.Дэмбэрэл асуухад УИХ-ын гишүүн С.Оюун зөвшилцөлд оролцож байгаа 2 тал харилцан тохиролцсоны дагуу 2004 оны 8 дугаар сарын 11-ний өдрийн 11 цаг хүртэл завсарлага авахыг хүсч саналаа хэлэв. УИХ-ын гишүүн Д.Идэвхтэн дээрх саналыг дэмжиж байгаагаа илэрхийлэв.

Хуралдаан даргалагч УИХ-ын гишүүн Д.Дэмбэрэл Зөвшилцлийн 2 талын гаргасан саналыг зөвшөөрч 2004 оны 8 дугаар сарын 11-ний өдрийн 11 цаг хүртэл Анхдугаар чуулганы хуралдааныг завсарлуулахаар шийдвэрлэв.

Энэ өдрийн хуралдаан 11 цаг 55 минутанд завсарлав.


ТЭМДЭГЛЭЛТЭЙ ТАНИЛЦСАН:


ТАМГЫН ГАЗРЫН ЕРӨНХИЙ


НАРИЙН БИЧГИЙН ДАРГА



       Н.ЛУВСАНЖАВ

ТЭМДЭГЛЭЛ ХӨТӨЛСӨН:


ХУРАЛДААНЫ НАРИЙН


БИЧГИЙН ДАРГА





        Ч.АЛТАНЦЭЦЭГ

УИХ-ЫН  2004 ОНЫ АНХДУГААР ЧУУЛГАНЫ

8 ДУГААР САРЫН 10-НЫ ӨДРИЙН НЭГДСЭН

ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Хуралдаан 11 цаг 50 минутанд эхлэв.
Д.Дэмбэрэл: - Хуралдааны танхимд УИХ-ын гишүүдийг хүрэлцэн ирэхийг урьж байна. /11.42, 11.47/

Дор дурдсан гишүүд хүрэлцэн ирнэ үү, Авдай гишүүн, Бадамжунай гишүүн, Бакей гишүүн, Бат-үүл гишүүн, Батаа гишүүн, Батбаатар гишүүн, Батхуяг гишүүн, Баяртсайхан гишүүн, Гүндалай гишүүн, Жаргал гишүүн, Зоригт гишүүн, Мөнхтуяа гишүүн, Мурат гишүүн, Наранцацралт гишүүн, Одончимэд гишүүн, Отгонбаяр гишүүн, Сономпил гишүүн, Цэрэнбалжир гишүүн, Шаравдорж гишүүн, О.Энхсайхан гишүүн, Эрдэнэбат гишүүн, эдгээр гишүүдийг хуралдааны танхимд хүрэлцэн ирэхийг урьж байна. 

УИХ-ын гишүүдийн энэ өглөөний амгаланг айлтгая. Хуралдаанд 52 гишүүн хүрэлцэн ирсэн байна, ирцийн хувь 70.3 хувийн ирцтэй, УИХ-ын дөрөвдэх удаагийн сонгуулийн анхдугаар чуулганы 2004 оны 8 дугаар сарын 10-ны өдрийн хуралдааныг нээснийг мэдэгдье /алхаа тогшив/.

Анхдугаар чуулганы хэлэлцэж байгаа асуудлаар зөвшилцөх цаг авсан байгаа, зөвшилцөөн хэрхэн явагдаж байгаа, дүнгийн талаар эхлээд сонсоё. Эрхэм гишүүн Оюун.

С.Оюун: - Баярлалаа, 2 талын ажлын хэсэг өчигдөр уулзсан, өнөөдөр бас уулзлаа, үдээс хойш уулзахаар тохирч байна. Тус тусын намын, эвслийн бүлгүүд хуралдсан хэвээр байгаа. Тийм учраас зөвшилцөл үргэлжилж байгаа, хурал даргалагчаас маргааш 11 цаг хүртэл завсарлага хүсч байна. 2 ажлын хэсэг тохирч байгаад завсарлахыг хүсч байгаа юм, баярлалаа.

Д.Дэмбэрэл: - Завсарлага авъя гэж байгаа юм байна, завсарлагын цагийн талаар 2 талын тохирсон санал уу? Эрхэм гишүүн Идэвхтэн.

Д.Идэвхтэн: - Ажлын хэсэг дээр хуралдааны завсарлагын цагийн талаар 2 тал тохиролцсон байгаа.

Д.Дэмбэрэл: - Ихээхэн товчхон болдог болсон байна, цагаа авъя гээд /танхимд суугсад инээлдэв/. 2 тал тохиролцоод зөвшилцөөнийг цааш нь үргэлжлүүлээд явуулъя гэж байгаа юм байна, маргааш 11-ний өдрийн 11 цаг хүртэл завсарлага өгөөч гэж байна, ийм учраас 11-ний 11 цаг хүртэл завсарлага /алхаа тогшив/.

Энэ өдрийн хуралдаан 11 цаг 55 минутанд завсарлав.

 


Соронзон хальснаас буулгаж хянасан:

ХУРАЛДААНЫ НАРИЙН

БИЧГИЙН ДАРГА






Ч.АЛТАНЦЭЦЭГ
